
Numri i lëndës: 2021:024590 

Datë: 26.12.2023 

Numri i dokumentit:     05118438 

P.nr. 72/21 

NË EMËR TË POPULLIT 

GJYKATA THEMELORE MITROVICË, DEGA NË VUSHTRRI-Departamenti i Përgjithshëm 

– Divizioni Penal, gjyqtari i vetëm gjykues Ferki Xhaferi, me pjesëmarrjen e procesmbajtëses – 

praktikantes Rejhane Mani, duke vendosur në çështjen penale kundër të pandehurit M.R, me 

vendbanim në fshatin S.P, komuna V, për shkak të veprës penale Rrezikim i trafikut publik nga 

neni 370 par.9 lidhur me par.6 të KPRK-së, duke vendosur sipas Aktakuzës së Prokurorisë 

Themelore në Mitrovicë- Departamenti i Përgjithshëm PP.II.nr.3373/2019 të datës 12.01.2021, 

pas mbajtjes së seancës së shqyrtimit fillestar publik të datës 11.12.2023, në praninë e të 

pandehurit, mbrojtëse se tij Av. Fatmire Braha dhe prokurores se shtetit, në të njëjtën ditë shpalli, 

ndërsa me datë 26.12.2023 përpiloi këtë: 

 

AKTGJYKIM 

 

I PANDEHURI: M.R, nga i ati H dhe e ëma H, e gjinisë B, i lindur me ..., në fshatin S, komuna 

V, ku edhe jeton, me numër personal ..., i martuar, ka të kryer shkollën e mesme, shqiptar, shtetas 

i Republikës së Kosovës.  

 

ËSHTË  FAJTOR 

 

SEPSE:  me date 17.06.20219, rreth orës 23:00, në fshatin S.P, komuna e V, rr. “...’’, si 

pjesëmarrës në trafik nëpër rrugë nuk iu ka përmbajtur rregullave të trafikut, dhe me këtë ka 

rrezikuar trafikun publik duke sjell në rrezik jetën dhe trupin e njerëzve, edhe pse ka qenë i 

vetëdijshëm se deri te aksidenti i trafikut mund te vij, por ne mënyrë të shkujdesur ka konsideruar 

se do të mund ta parandaloj, ashtu që ka vepruar në kundërshtim me nenin 52 te Ligjit për 

Rregullat e Trafikut Rrugor e me rastin e lëvizjes prapa me automjetin e tij të markës “P” ... me 

targa ... për tu parkuar në oborrin e tij nuk iu ka kushtuar vëmendje që në atë pjese te rrugës të 

mos i pengoj pjesëmarrësit e tjerë në trafik, e me pjesën e prapme të djathtë të automjetit ka 

goditur bashkëshorten e vëllait te tij Sh.R, e cila për shkak te kësaj është rrëzuar në tokë duke 

pësuar lëndime të rënda trupore të rrezikshme për jetë, si pasojë e së  cilave ka ndërruar jetë në 

Kliniken Universitare të Prishtinës me 21.06.2019, 

Me këtë ka kryer veprën penale Rrezikim i trafikut publik nga neni 370 par.9 e lidhur me par.6 

të KPRK-së. 

 

Andaj gjykata në kuptim të neneve 4, 7, 17, 38, 39, 40, 73, 74 dhe nenit 370 par.9 lidhur me 

par.6 të KPRK-së, si dhe në bazë të nenit 364, 449, 452, 462 të KPP-së:  

 

LIROHET NGA DËNIMI 

 

I. Pala e dëmtuar për realizimin e kërkesës pasurore juridike udhëzohet ne kontest civil.  

 

II. DETYROHET i pandehuri që në emër të shpenzimeve procedurale të paguaj: në emër 

të paushallit gjyqësor shumën prej 30 (tridhjetë) euro, në emër të përpilimit të 

ekspertizës së komunikacionit shumën prej 40.88 (katërdhjetë euro e tetëdhjetë e tetë 

cent) euro dhe në emër të taksës për kompensimin e viktimave të krimit shumën prej 

20 (njëzetë) euro. Të gjitha këto në afat prej 15 ditësh prej ditës së marrjes së formës 

së prerë të këtij aktgjykimi nën kërcënimin e ekzekutimit të dhunshëm. 

 

A  r  s  y  e  t  i  m 

 

Pjesa hyrëse e aktgjykimit të arsyetuar 

 

Prokuroria Themelore në Mitrovicë - Departamenti i Përgjithshëm ka ngritur aktakuzën 

PP.II.nr.3373/2021 të datës 12.01.2021, kundër të pandehurit M.R, me vendbanim në fshatin 

S.P, komuna V, për shkak të veprës penale Rrezikim i trafikut publik nga neni 370 par.9 lidhur 

me par.6 të KPRK-së.  

 

Gjykata ka caktuar dhe mbajtur seancën e shqyrtimit fillestar në këtë çështje penale me datë 

11.12.2023, në të cilën seancë kanë marrë pjesë prokurorja e shtetit Albana Parduzi mbrojtësja 

e te pandehurit av. Fatmire Braha dhe i pandehuri M.R personalisht. Në këtë seancë pasi që 

gjyqtari i vetëm gjykues e ka njoftuar të pandehurin me të drejtat e tij në këtë çështje penale dhe 

pasi që është bindur se i pandehuri i ka kuptuar udhëzimet e gjykatës, i është dhënë mundësia që 

të deklarohet lidhur me pranimin e fajësisë ku i pandehuri ka deklaruar se e pranon fajësinë sipas 

aktakuzës. 

 

Pretendimet e palëve gjatë shqyrtimit fillestar 

 

Pas pranimit të fajësisë, gjykata paraprakisht e ka njoftuar të pandehurin lidhur me benefitet e 

pranimit të fajësisë, ndërsa ia ka tërhequr vërejtjen edhe lidhur me pasojat e pranimit të fajësisë, 

ashtu që të njëjtin e ka njoftuar për dënimet e parapara për veprën penale Rrezikim i trafikut 

publik nga neni 370 par.9 lidhur me par.6 të KPRK-së. Gjithashtu gjykata e ka njoftuar të 

pandehurin se me pranimin e fajësisë nuk do të mund të kundërshtojë provat apo të parashtroj 

prova në këtë çështje penale, se nuk mund ta atakojë vendimin e gjykatës për shkak të vërtetimit 

jo të plotë apo të gabuar të gjendjes faktike, por mund ta atakojë vendimin për shkak të lartësisë 

së dënimit dhe se deklarimin mbi pranimin e fajësisë, gjykata detyrimisht do ta vlerësojë si 

rrethanë lehtësuese.  

 

I pandehuri pas konsultimeve te mjaftueshme me mbrojtësen e tije edhe pas tërheqjes së vërejtjes 

lidhur me pasojat e pranimit të fajësisë, ka deklaruar se ka ndodhur pa dashjen time, se te ndjerën 

e ka pasur anëtare te familjes- gruaja e vëllaut, e cila i ka lënë shume keq, edhe fëmijët e vet, 

sidomos pesë vajzat e saj i ka lënë keq, bashkëshortin, për çka është ndi shume keq, sepse janë 

një familje dhe tani barra i ka rene atij qe ai ti pres vajzat e se ndjerës, pasi te njëjtat vizitat i bëjnë 

tek ai, meqë babain e kane ne Gjermani, ndërsa një vëlla iu është vra para se me ndodh aksidenti, 

ai ka shtuar se do te kujdeset për vajzat sikur për fëmijët  e tij, ka dhimbje te madhe për atë qe ka 

ndodhur dhe ne kohen e aksidentit ai ka qene me një shpejtësi te vogël, ndoshta as 10 për ore, dhe 

është siguruar qe vëllau dhe tani e ndjera janë nis qe te shkojnë ne shtëpi te vet dhe ai as sot nuk 

e di se si ka dale ajo mbrapa automjetit.  

 

I pandehuri ka shtuar se i vjen shume rende qe ka ndodhur ky rast dhe se ende ndjen dhimbje për 

humbjen e anëtares se familjes dhe se pasi ka ndodhur aksidenti ai me veturën e tij e ka marre 

tashme te ndjerën bashke me vëllaun dhe shoqen e tij dhe brenda pak minutave e ka dërguar ne 

spital, por qe e njëjta ka ndërruar jete pas katër ditëve. 

 

Prokurori i shtetit lidhur me pranimin e fajësisë nga i pandehuri ka deklaruar se nuk e kundërshton 

pranimin e fajësisë, se i njëjti është bere vullnetarisht dhe pa presion ne konsultim me mbrojtësen 

e tij, po ashtu ka mbështetje ne faktet qe përmban aktakuza, dhe gjykatës i kane propozuar qe ta 

pranoje pranimin e fajësisë duke marre parasysh te gjitha rrethanat lehtësuese dhe renduese.  

 

Mbrojtësja e te pandehurit lidhur me pranimin e fajësisë nga i pandehuri ka deklaruar se pas 

konsultimeve te mjaftueshme qe ka pasë me te mbrojturin e saj, e ka njoftuar ne tërësi me rastin 

dhe pasi e ka kuptuar aktakuzën por edhe pasojat dhe benefitet e pranimit te fajësisë i njëjti ne 

mënyrë vullnetare ka pranuar fajësinë për veprën penale për te cilën ngarkohet sipas aktakuzës se 

Prokurorisë duke shprehur keqardhje te thelle por edhe dhimbje shume te madhe për humbjen e 

anëtares se familjes se tij, e qe edhe gjate gjithë kohës se konsultimeve me te por edhe ne atë 

seance mezi e ka përmbajtur veten dhe ka folur ne mes te lotëve, andaj i ka propozuar gjykatës 

qe te pranoje pranimin e fajësisë dhe te këtë parasysh te gjitha rrethanat ne këtë rast e posaçërisht 

ne rastin e vendosjes te merr parasysh edhe faktin qe vepra penale e ka goditur aq shume te 

mbrojturin, sa qe me këtë goditje te madhe qe ka marrë i mbrojturi, ka konsideruar qe është arritur 

edhe vete qëllimi i dënimit. Ka shtuar se konsideron se ka baze ligjore qe gjykata te merr parasysh 

nenin 74 te KPRK-se. 

 

Provat e vlerësuara nga gjykata 

 

Gjykata pranimin e fajësisë nga i pandehuri e ka vlerësuar në kuptim të dispozitave të nenit 242 

të KPP-së, dhe ka konkluduar se janë përmbushur kushtet ligjore që pranimi i fajësisë të 

aprovohet nga ana e gjykatës.  

Gjykata ka pranuar deklarimin mbi pranimin e fajësisë nga i pandehuri sepse ky pranim i fajësisë 

është i mbështetur edhe në provat të cilat gjinden ne shkresat e lëndës dhe atë: Ekspertiza e 

fatkeqësisë se komunikacionit e datës 02.11.2019;Raporti i aksidentit te komunikacionit me 

numër te rastit 2019-BR-333 i datës 11.07.2019; Raport i oficerit me numër te rastit 2019-BR-

333 i datës 17.06.2019;Procesverbal mbi marrjen ne pyetje te dyshuarit i datës 

09.07.2019;Vertetimi mjekësor për vdekje për te ndjerën Sh.R me numër te protokollit 

1287;Foto dokumentacioni ne 8 shtojca; Raporti i aksidentit me numër te rastit 2019-BR-333 i 

datës 17.06.2019, si dhe shkresat e tjera të lëndës.  

 

Të gjitha këto prova vërtetojnë në mënyrë bindëse për gjykatën elementet inkriminuese të veprës 

penale, e ku krijohet edhe figura në tërësi e veprës penale që e ka kryer i pandehuri, andaj mbi 

këtë bazë gjykata i ka vlerësuar këto prova dhe deklarimin mbi pranimin e fajësisë e ka pranuar. 

 

Gjetjet e gjykatës lidhur me llojin dhe lartësinë e dënimit 

 

Me rastin e lirimit nga dënimi gjykata ka marrë parasysh rrethanat lehtësuese si pranimin e 

fajësisë nga i pandehuri, faktin se me kryerjen e kësaj vepre më shume është goditur vet i 

pandehuri pasi i ka sjellë dëm anëtarëve të ngushtë të familjes së tij, faktin se nga kryerja e veprës 

penale ka kaluar një kohe relativisht e gjatë, keqardhjen e thellë të shprehur, faktin se i pandehuri 

ka kërkuar falje dhe kërkim falja është pranuar, premtimin e dhënë gjykatës nga i pandehuri se 

do te jetë më i vëmendshëm në të ardhmen gjegjësisht se ka kohë qe nuk nget më ndonjë 

automjet, ndërsa rrethana rënduese gjykata nuk gjeti.   

  

Kodi Penal i Republikës se Kosovës për veprën penale Rrezikim i trafikut publik nga neni 370 

par.6 të KPRK-së, ka paraparë Nëse vepra penale nga paragrafi 1.ose 2. I këtij neni kryhet nga 

pakujdesia, kryesi dënohet me gjobe ose me burgim deri ne nje (1) vit, ndërsa paragrafi 9 i ketij 

neni me te cilin ngarkohet i pandehuri M.R si forme e kualifikuar e kësaj vepre penale përcakton 

“Nëse vepra penale nga paragrafi 6. I këtij neni rezulton me vdekjen e nje apo me shume 

personave, kryesi dënohet me burgim prej nje (1) deri ne tetë (8) vjet” elemente këto të figurës 

së kësaj vepre penale që janë përmbushur tërësish në këtë çështje penale. 

 

Gjykata ka vlerësuar se i pandehuri mund të lirohet nga dënimi konform dispozitave të neneve 

73 dhe 74 të KPRK-së, pasi që në bazë të rrethanave të lartcekura, të njëjtat janë rrethana të 

mjaftueshme që përmbushin kushtin e përcaktuar me dispozitën e nenit 74 par.1 pika 1.1 dhe 

1.2, e cila shprehimisht thotë se gjykata mund të lirojë nga dënimi “Nëse pasojat e asaj vepre 

penale e godasin kryesin aq rëndë sa që dënimi është i panevojshëm për realizimin e qëllimit të 

tij” dhe “Nëse kryesi menjëherë pas kryerjes së veprës penale ka bërë përpjekje për evitimin ose 

zvogëlimin e pasojave të asaj vepre dhe nëse në tërësi apo në një masë të madhe e ka kompensuar 

dëmin e shkaktuar me atë vepër”.   

 

Sa i përket kushtit te përcaktuar ne nenin  74 par.1 pika 1.1, nga vet deklarimet e te pandehurit, 

gjykata gjeti se nuk është kontestuese se i pandehuri ka qen i goditur vet me veprën e kryer.  

Sa i përket kushtit te përcaktuar ne nenin  74 par.1 pika 1.2, duke vlerësuar deklarimet e sinqerta 

te te pandehurit, gjykata ka vërtetuar se i pandehuri menjëherë pas aksidentit e ka dërguar te 

dëmtuarën ne QKUK, dhe vazhdimisht është përkujdesur për te. 

 

Andaj në pajtim me dispozitën e nenit 74 par.1 pika 1.1 dhe 1.2 gjykata të pandehurin e ka liruar 

nga dënimi.  

 

Gjykata në lirimin nga dënimi mori parasysh rrethanat të lartë cekura, kështu që gjykata vlerësoi 

se me pranimin e të gjitha këtyre rrethanave, e në vështrim të dispozitave të neneve 4, 7, 17, 38, 

69, 70 dhe nenit 370 par.9 lidhur me par.6 të KPRK-së, nuk ka pasur vend që të pandehurit t’i 

shqiptohet dënim, dhe se dëmi ka qenë aq i rëndë sa që dënimi është i panevojshëm për arritjen 

e qëllimit të tij, i paraparë me dispozitat e nenit 38 të KPRK-së.  

 

Arsyet lidhur me shpenzimet e procedurës dhe kompensimin e viktimave të krimit 

 

Vendimin mbi shpenzimet e procedurës penale gjykata e mori në bazë të nenit 449 dhe 452 të 

KPPK-së, vendimin mbi kërkesën pasurore juridike gjykata e mori në bazë të nenit 462 të KPP-

së, ndërsa, vendimin për taksën e kompensimit të viktimave të krimit gjykata e morri në bazë të 

nenit 39 par.3 pika 3.1 të Ligjit nr. 05/L-36 për Kompensimin e Viktimave të Krimit. 

 

Nga të lartë cekurat e bazuar në nenin 364 të KPPK-së, gjykata vendosi si në dispozitiv të këtij 

aktgjykimi.  

 

                        GJYKATA THEMELORE  MITROVICË - DEGA NË VUSHTRRI 

Departamenti i Përgjithshëm – Divizioni Penal  

P.nr.72/21, datë: 26.12.2023  

 

Procesmbajtësja - praktikante Gjyqtari i vetëm gjykues  

   Rejhane Mani                                                                                               Ferki Xhaferi       

                                                       

 

                   

                                                                              

                                                           

KËSHILLË JURIDIKE: Kundër këtij aktgjykimi është e lejuar e drejta në ankesë në afat prej 30 

ditësh nga dita e pranimit të këtij aktgjykimi, Gjykatës së Apelit në Prishtinë nëpërmes kësaj 

gjykate në kopje të mjaftueshme. 


